
ከፐብሊክ ሰርቪስ የሰራተኞች ትራንስፖርት አገልግሎት ድርጅት ጋር 
በመተባበር በየ15 ቀኑ ዓርብ የሚታተም

የትራንስፖርት ዘርፎች ተሸላሚ ‹‹ፐብሊክ ሰርቪስ ትራንስፖርት››

የፐብሊክ ሰርቪስ ሠራተኞች 
ትራንስፖርት አገልግሎት ድርጅት 
በ2005 ዓ.ም ሀምሳ አምስት 

ተሽከርከሪዎችን ይዞ ለአስር ሺ ሠራተኞች 
አገልግሎት በመስጠት ሥራ መጀመሩ ይታወሳል። 
ድርጅቱ ሥራውን ከጀመረበት ወቅት አንስቶ 
ለመንግሥት ሠራተኛው በሥራ መግቢያና 
መውጫ ሰዓቶች አገልግሎት እየሰጠ ይገኛል። 
በተለይ የጋራ መኖሪያ ቤቶች አካባቢ ለሚኖሩ 
ሠራተኞች ከፍተኛ ግልጋሎት እየሰጡ ናቸው። 
የፐብሊክ ሰርቪስ ሠራተኞች ትራንስፖርት 
አገልግሎት ድርጅት  አለም አቀፍ የጥራት ሥራ 
አመራር ሥርዓትን በመተግበር በሀገር አቀፍ ደረጃ 
የትራንስፖርት ዘርፎች ብቸኛው ISO-9001-
2015 ሰርተፍኬት ማግኘት በመቻሉ ክቡራን 
ደንበኞቻችን ጥራት ያለው አገልግሎት ማግኘት 
በመቻላቸው መሆኑን እናበስራለን። እንኳን ደስ 
ያላችሁ እንኳን ደስ ያለን!!

ድርጅቱ በአዲስ አበባ ከተማ ውስጥ 
በፌዴራልና በአዲስ አበባ ከተማ አስተዳደር 
የፐብሊክ ሰርቪስ መስሪያ ቤቶች ውስጥ 
ለሚሰሩ ሠራተኞች በሥራ መግቢያና መውጫ 
ሰዓቶች አገልግሎት ይሰጣል። እንዲሁም ከሥራ 
መግቢያና መውጪያ ሰዓቶች በውጪ በበዓላትና 
በእረፍት ቀናት ለሌላው የኀብረተሰብ ክፍል 
የሕዝብ ትራንስፖርት አገልግሎት በተመጣጣኝ 
ታሪፍ በመስጠት ወጪውን በመቀነስና ገቢውን 
በማሳደግ ከተቋቋመበት ዓላማ ጋር ተዛማጅነት 
ያላቸው አገልግሎቶች በመስጠት ላይ ነው። 

በተጨማሪም በቅርቡ የማንኛውም ዓይነት 
የተሽከርካሪ ሰሌዳ የማተምና የማሰራጨትን 

ኃላፊነትን ከፌዴራል ትራንስፖርትና ሎጀስቲክስ 
ሚኒስቴር በውክልና ተረክቦ አገልግሎት በመስጠት 
ላይ ሲሆን፤ ሥራውን የተቀላጠፈና ከብልሹ አሰራር 
የፀዳ ለማድረግ ሲባል የጠፋ የተበላሸና ምትክ 
ሰሌዳ የሚፈልጉ ደንበኞች ሰሌዳውን ባወጡበት 
የትራንስፖርት ቢሮ በኩል መስተናገድ እንዲችሉ 

ሁኔታዎች ተመቻችተዋል። በመሆኑም አገልግሎቱን 
የምትፈልጉ ደንበኞች ሰሌዳውን ባወጣችሁበት 
ቢሮ በሕጉ መሠረት አስፈላጊውን መረጃ ይዛችሁ  
በመቅረብ አገልግሎቱን ማግኘት ትችላላችሁ።

ድርጅቱ ተቋቁሞ አገልግሎት መስጠት 
ከጀመረበት 2007 ዓ.ም ጀምሮ እስካሁን 

የተጓዘበትን የዕድገት ደረጃ ስንመለከት በርካታ 
ስኬቶች እያስመዘገበ በስኬት ላይ ስኬትን እየደረበ 
በመሄድ ላይ ያለ ድርጅት ነው። ባሳያቸው ከፍተኛ 
መሻሻሎች  በሀገር አቀፍ ደረጃ የኢትዮጵያ ጥራት 
ሽልማት ድርጅት ባካሄደው ውድድር ሦስተኛ 
ደረጃ የዋንጫ ተሸላሚ ለመሆን በቅቷል። 

አዲስ ዘመን   ዓርብ ጥር 27 ቀን 2014 ዓ.ም


